	Sifat ego adalah penyakit batin. Ianya adalah abstrak atau maknawiyah, yang tidak dapat dilihat dengan mata kasar. Namun tetap dapat dikesan melalui tanda-tanda lahiriah pada sikap seseorang itu. Atau dengan kata lain, sifat ego itu ada manifestasi atau implikasinya. Berdasarkan sikap dan tanda-tanda yang terserlah itulah dapat mengenali seseorang itu memiliki sifat ego. Di antara ciri-ciri ego itu adalah seperti berikut :-

1. Menolak Tuhan. Inilah peringkat paling tinggi keegoan manusia. Tidak mahu mengakui akan kewujudan Tuhan ini yang menjadikan mereka berada di dalam kekufuran. 

2. Menolak kebenaran. Biarpun terdapat golongan yang mengakui kewujudan Tuhan namun mereka yang salah faham akan keliru tentang Tuhan turut meletakkan diri mereka di dalam kekufuran. Turut berada di dalam kategori ini ialah mereka yang menolak kerasulan Nabi Muhammad SAW. Terdapat pula yang mengakui Allah SWT dan kerasulan Nabi Muhammad, namun mereka menolak kebenaran ajaran Allah SWT dan Rasulullah SAW. Mereka yang seumpama ini boleh jatuh kepada murtad atau kufur. Penolakan atas dasar lemah iman dan tidak boleh melawan tuntutan nafsu, syaitan dan kepentingan dunia maka kedudukan mereka sebagai zalim. Andainya berpunca dari kejahilan, namun tidak terlepas juga sebagai mereka yang ego tinggi yang dihukumkan sebagai fasik. 

3. Golongan ini pula sangat meremehkan dosa pahala dan tidak suka memperkatakannya. Apa sahaja yang dibuat tidak mahu dikaitkan dengan persoalan dosa pahala atau halal haram. Keegoan mereka ini seolah-olah mahu bebas. Tidak mahu adanya sebarang keterikatan dengan hukum Allah SWT. Begitu juga dalam kontek kekuasaan Allah SWT, mereka tidak mahu mengaitkan sesuatu peristiwa atau perkara itu dengan bukti kekuasaan allah SWT yang Maha Kuasa. Sesuatu kejadian samada kejayaan, kegagalan mahupun musibah pada mereka lebih nampak kepada sebab atau faktor kejadian tersebut. Dalam soal usaha ikhtiar, mungkin juga boleh diterima sebagai faktor sebab yang terhasilnya sesuatu yang hakikatnya dengan izin Allah SWT. Apa yang anehnya sebagai memperlihatkan ego adalah bencana alam seperti gempa bumi, banjir, kemarau, jerebu, tanah runtuh yang sifatnya tidak ada campur tangan manusia, pun tidak mahu disandarkan kepada kekuasaan Allah SWT. Lantas dengan cepat mereka mengatakan itu semua adalah lumrah alam atau perkara biasa. 

4. Tidak mahu menerima dari orang atau pihak lain. Seolah-olah merasa rendah atau tercabar atau terhina andainya kebenaran itu keluar dari mulut orang lain. Lebih-lebih lagi sekiranya sesuatu yang benar itu datangnya daripada orang bawahannya atau orang yang dianggap status sosialnya lebih rendah. 

5. Ego juga dapat dilihat bilamana seringkali menzalimi orang lain apabila seseorang itu memiliki kuasa. Dia akan gunakan kuasa itu bukan sebagai amanah atau tanggungjawab tetapi sebagai peluang untuk menindas atau mendatangkan kesusahan kepada orang lain. Andainya roda pusingan kehidupan menjadikan gilirannya pula berada di bawah atau menjadi pengikut, ketika itu dia akan menjadi orang yang paling sukar untuk taat setia kepada pihak atasannya. Egonya itu membuatkan dia menjadi amat sukar untuk tunduk kepada peraturan dan perintah ketuanya. 

6. Sering sahaja bercekak pinggang sebagai gambaran membesar diri. Sifat egonya itu terzahir dalam perbuatan bercekak pinggang biarpun tanpa disedarinya. 

7. Payah hendak bertegur sapa kecuali kalau orang lain mendahuluinya. Dia merasakan tidak layak untuk menghormati orang lain seolah-olah orang lain yang patut menghormati dirinya. 

8. Isi perbualan atau percakapannya sering saja melebihkan diri biarpun dalam nada tutur kata yang lunak. Apatah lagi bila ada peluang bercakap besar dan lantang. 

9. Selalu berwajah serius dan masam. Ditambah pula dengan sikap yang kurang mesra. 

10. Sangat memilih kawan terutamanya di kalangan orang yang setaraf sahaja. Kadang-kadang lebih suka berada di tengah-tengah orang yang lebih rendah bukan kerana merendah diri tetapi mengharapkan agar dirinya kelihatan lebih menonjol. Dan begitulah sebaliknya cuba mengelak berkawan dengan orang yang lebih atas kerana tidak mahu kelihatan dirinya rendah. 

11. Sangat mudah tercabar oleh kebaikan orang lain. Apatah lagi apabila dicabar maka sangat tidak dapat menguasai emosi. Mudahnya tercabar itu samada akan memberi tindak-balas atau terus merajuk dan membawa hati. 

12. Mudah menjadi marah terutamanya kalau orang lain yang membuat silap, lebih-lebih lagi kalau kesilapan itu tertimpa ke atas dirinya. 

13. Kalau dia terbukti bersalah sangat sukar untuk meminta maaf. Dan apabila orang lain yang bersalah pula sangat sukar memaafkan. 

14. Tidak boleh ditegur atau tidak mahu menerima teguran. Teguran boleh menyebabkan dia sakit hati malah timbul dendam terhadap orang yang menegurnya. 

15. Sangat suka dipuji malah sentiasa menunggu-nunggu sahaja akan pujian orang kepadanya. Kalau dia mendengar pujian terhadap orang lain di hadapannya maka timbul sakit hati kepada orang yang memuji itu dan sakit hati kepada orang yang dipujinya. 

16. Sangat suka berbahas. Dalam perbahasan pula sering meninggikan suara. Berbahas pula bukan hendak mencari kebenaran tetapi hendakkan kemenangan walaupun salah. 

Kesan sifat ego ini sangat merbahaya dan dahsyat. Lihat sahajalah Firaun, Namrud dan Hamman, kerana egolah mereka sanggup menderhakai Tuhan. Bahkan sanggup mati di dalam kekufuran. Biarpun berbagai bencana Tuhan datangkan sebagai amaran dan ancaman, semuanya tidak menjadi pengajaran, iktibar dan ingatan. Apalah ertinya mempertahankan ‘kenikmatan’ ego itu sedangkan menanggung seksa dan laknat Allah SWT. 

1. Jangan sengaja lewatkan solat. Perbuatan ini Allah tidak suka. Kalau tertidur lain cerita. 

2. Jangan masuk ke bilik air tanpa memakai alas kaki (selipar). Takut kalau-kalau terbawa keluar  najis, mengotori seluruh rumah kita. 

3. Jangan makan dan minum dalam bekas yang pecah atau sumbing. Makruh kerana ia membahayakan. 

4. Jangan biarkan pinggan mangkuk yang telah digunakan tidak berbasuh. Makruh dan mewarisi  kepapaan. 

5. Jangan tidur selepas solat Subuh, nanti rezeki mahal, kerana berpagi-pagi itu membuka pintu berkat 

6. Jangan makan tanpa membaca BISMILLAH dan doa makan. Nanti rezeki kita di kongsi syaitan 

7. Jangan keluar rumah tanpa niat untuk membuat kebaikan. Takut-takut kita mati dalam  perjalanan 

8. Jangan pakai kasut atau selipar yang berlainan pasangan. Makruh dan mewarisi kepapaan. 

9. Jangan biarkan mata liar di perjalanan. Nanti hati kita gelap diselaputi dosa 

10. Jangan bergaul bebas di tempat kerja. Banyak buruk dari baiknya 

11. Jangan menangguh taubat bila berbuat dosa kerana mati boleh datang bila-bila masa 

12. Jangan ego untuk meminta maaf pada ibu bapa dan sesama manusia kalau memang kita bersalah 

13. Jangan mengumpat sesama rakan taulan. Nanti rosak persahabatan kita. Hilang bahagia. 

14. Jangan lupa bergantung kepada ALLAH dalam setiap kerja kita. Nanti kita sombong apabila berjaya. Kalau gagal kecewa pula. 

15. Jangan bakhil untuk bersedekah. Sedekah itu memanjangkan umur dan memurahkan rezeki kita. 

16. Jangan banyak ketawa. Nanti mati jiwa. 

17. Jangan biasakan berbohong, kerana ia adalah ciri-ciri munafik dan menghilangkan kasih orang kepada kita. 

18. Jangan suka menganiaya manusia atau haiwan. Doa makhluk yang teraniaya cepat dimakbulkan ALLAH 

19. Jangan terlalu susah hati dengan urusan dunia. Akhirat itu lebih utama dan hidup di sana lebih lama dan kekal selamanya 

20. Jangan mempertikaikan kenapa ISLAM itu berkata JANGAN. Sebab semuanya untuk keselamatan kita. ALLAH lebih tahu apa yang terbaik untuk hamba ciptaannya

Poligami sering menjadi isu masakini. Yang berilmu dipanggil bersuara dan yang jahil pun tiada kurangnya. Mari kita lihat sejarah poligami dan poligami oleh Rasulullah SAW.

Ketika mana Muhammad bin Abdullah saw diutuskan, masyarakat (jahiliyah) di sekitarnya mengamalkan poligami tanpa batasan perundangan akan bilangan isteri dan tidak dikenakan sebarang syarat. 

Tertera dalam Kitab mereka, Old Testament, bahawa David (Daud) beristeri 100 isteri; Solomon Ben David (Sulaiman) mempunyai 700 orang isteri serta 300 orang hamba perempuan; Manakala adalah menjadi kebiasaan bagi orang-orang Arab memiliki lebih daripada 10 orang isteri. 

Maka Islam datang dan mengeluarkan satu sistem yang tabi'iy bagi menyelesaikan masalah poligami yang berleluasa diamalkan oleh masyarakat jahiliyah turun temurun. 

Maka turunlah wahyu dalam surah an-Nisa'(ayat 1-4). Maka Rasulullah saw pun membuat perisytiharan: "Mana-mana muslim atau yang baru masuk Islam, hendaklah memilih empat orang daripada mereka, dan melepaskan yang lain." 
Manakala syaratnya diperketatkan oleh Islam iaitu keadilan suami. 

Yang menjadi masalahnya ialah ketika itu isteri-isteri nabi ialah 9 orang. Maka al-Quran turun untuk memberi satu pemberian yang istimewa kepada Nabi iaitu mengekalkan kesemua isteri-isteri baginda. Jadi poligami 9 orang itu adalah satu kes yang khusus buat Nabi sahaja. Firman Allah yang bermaksud: "Engkau (ya Muhammad) tidak dihalalkan kawin lagi dengan wanita lain sesudah itu, dan tidak boleh pula menggantikan dengan isteri-isteri (baru), meskipun kecantikannya menarik hati kamu." (Surah Al-Ahzab: ayat 52) 

Kesemua isteri Nabi diberi gelaran khusus oleh Allah dengan gelaran Ummul Mukminin (ibu bagi seluruh umat Islam). Firman-Nya yang bermaksud: "Nabi bagi kaum beriman adalah lebih utama daripada diri mereka. Isteri-isterinya adalah ibu mereka." (Surah Al-Ahzab: ayat 6). Kemudian Allah melarang umat Islam mengahwini isteri-isteri Rasulullah saw dengan firman-Nya yang bermaksud: "Kamu semua tidak boleh menyakiti Rasulullah dan kamu semua tidak boleh sama sekali mengahwini isteri-isterinya sesudahnya." (Surah Al-Ahzab: ayat 53) 

Bayangkanlah kalau Nabi menceraikan 5 isterinya kerana mengikut syari'at poligami (beristeri empat), apa akan terjadi kepada janda-janda Nabi? Mereka tidak boleh berkahwin selama-lamanya. Ini adalah satu hukuman yang berat. Kemudian kelima-lima isteri nabi tersebut telah dianugerahkan kalimah yang sangat mulia dengan gelaran Ummahatul mukminin. Maka menarik balik gelaran yang mulia ini akan meninggalkan kesan yang buruk dan sulit kepada mereka. 

Kemudian, kebanyakan dari perkahwinan Rasulullah saw perlu dilihat daripada beberapa sudut: 

· Baginda memulakan era perkahwinannya dengan seorang janda yang sudah bersuami dua kali, iaitu Khadijah dan telah pun mempunyai anak dengan perkahwinan yang dulu. 

· Kemudian, setelah Khadijah wafat dan baginda berumur 53 tahun, barulah baginda mula berpoligami. 

Kemudian poligami baginda itu mempunyai pelbagai rahsia yang tersimpan dalam kitab-kitab sirah Islam yang asli. Antaranya: 

1. Perkahwinan baginda dengan Aisyah (anak Abu Bakar) dan Hafsyah (anak Umar), adalah implikasi pengukuhan hubungan persahabatan yang amat mendalam dengan sahabat-sahabat setia baginda: Abu Bakar dan Umar, memandangkan pengorbanan mereka kepada Islam. Baginda juga telah menikahkan dua puterinya kepada Uthman dan puteri kesayangannya Fatimah kepada Ali k.w. 

2. Perkahwinan baginda dengan Zainab bte Jahsh adalah perintah wahyu untuk memansuhkan satu budaya purba Arab: di mana Rasulullah telah mengahwini janda bekas hambanya (Zaid). 

3. Perkahwinan baginda dengan Juwariyyah alHariths, Ummu Habibah bte Abi Sufyan dan Mariah Qibtiyah, adalah untuk maslahat politik demi perkembangan dakwah Islam.

Kesemua isteri-isteri Nabi itu adalah janda kecuali Aishah r.a. 

Itulah beberapa contoh yang menunjukkan bahawa poligami baginda bukanlah 'double standard', tetapi satu maslahat dan anugerah yang khusus buat Nabi sebagaimana firman-Nya yang bermaksud: 

"Bahawasanya kurnia itu berada di tangan Allah, Dia melimpahkan kepada siapa yang dikehendaki-Nya. Allah Maha Luas kurnia-Nya lagi Maha Mengetahui." (Surah Al-Imran: ayat 73)

Sampai tahap mana Islam akan dihina? Semuanya terletak kepada kita. Syarikat ini maju kerana kita sama-sama menyokong dan membeli minuman ini! Cara kita sembahyang dihina oleh mereka. Adakah kita akan menunggu hingga mereka menghina Nabi SAW, Quran atau Allah SWT baru kita akan berbuat sesuatu?

Seorang sahabat Nabi yang amat miskin datang kepada Nabi SAW mengadu tekanan ekonomi yang dialaminya. Tsa'labah, sahabat tersebut, memohon Nabi SAW untuk berdoa agar Allah memberikan rezeki yang banyak kepadanya. 

Pada mulanya Nabi menolak permintaan tersebut sambil menasihati Tsa'labah agar meniru kehidupan Nabi saja. Namun Tsa'labah terus mendesak. Kali ini dia mengemukakan alasan yang sampai sekarang masih sering kita dengar, "Ya Rasul, bukankah kalau Allah memberikan kekayaan kepadaku, maka aku dapat memberikan kepada setiap orang haknya". 
Nabi kemudian mendoakan Tsa'labah. Tsa'labah mulai membeli haiwan ternakan. Ternakannya berkembang sehingga dia harus membina ladang penternakan yang agak jauh dari Madinah. Seperti yang diduga, setiap hari dia sibuk mengurus ternakannya. Dia tidak lagi hadir salat jamaah bersama Rasul di siang hari. Hari-hari seterusnya, ternakannya semakin membiak; sehingga semakin sibuk pula Tsa'labah mengurusnya. Kini, dia tidak dapat lagi berjamaah bersama Rasulullah. Bahkan menghadiri salat Jumaat dan salat jenazah pun tak dapat dilakukannya lagi. 

Ketika turun perintah zakat, Nabi memerintahkan dua orang sahabat untuk mengambil zakat daripada Tsa'labah. Sayang, Tsa'labah menolak utusan Nabi itu. Ketika utusan Nabi datang melaporkan masalah Tsa'labah ini, Nabi menyambut utusan itu dengan ucapan beliau, "Celakalah Tsa'labah!" Nabi murka, dan Allah pun murka! 

Saat itu turunlah ayat Quran at-Taubah ayat 75-78: "Dan di antara mereka ada yang telah berikrar kepada Allah, "Sesungguhnya jika Allah memberikan sebahagian kurniaNya kepada kami, pastilah kami akan bersedekah dan pastilah kami termasuk orang-orang yang saleh." 
”Maka setelah Allah memberikan kepada mereka sebahagian dari kurniaNya, mereka kikir dengan kurnia itu, dan berpaling, dan mereka memanglah orang-orang yang selalu membelakangi (kebenaran).“ 
“Maka Allah menimbulkan kemunafikan dalam hati mereka sampai pada waktu mereka menemui Allah, kerana mereka telah memungkiri terhadap Allah apa yang telah mereka ikrarkan kepadaNya dan (juga) kerana mereka selalu berdusta.” 
”Tidaklah mereka tahu bahawasanya Allah mengetahui rahsia dan bisikan mereka, dan bahawasanya Allah amat mengetahui yang ghaib?" 
Tsa'labah mendengar ada ayat turun mengecam dirinya, dia mulai ketakutan. Segera dia menemui Nabi sambil menyerahkan zakatnya. Tetapi Nabi menolaknya, "Allah melarang aku menerimanya." Tsa'labah menangis tersedu-sedu. Setelah Nabi wafat, Tsa'labah menyerahkan zakatnya kepada Abu Bakar, kemudian Umar, tetapi kedua Khalifah itu menolaknya. Tsa'labah meninggal pada masa Utsman. 

Di manakah Ts'alabah sekarang? 

Jangan-jangan kitalah Tsa'labah-Tsa'labah baru yang dengan linangan air mata memohon agar rezeki Allah turun kepada kita, dan ketika rezeki itu turun, dengan sombongnya kita lupakan ayat-ayat Allah. 

Bukankah kita dengan alasan sibuk berbussiness tidak lagi sempat salat lima waktu. Bukankah dengan alasan ada "meeting penting" kita lupakan perintah untuk salat Jumaat. Bukankah ketika ada yang meminta sedekah dan zakat, kita ceramahi mereka dengan cerita bahawa harta yang kita miliki ini hasil kerja keras, siang-malam membanting tulang; bukan turun begitu saja dari langit, bukan dengan doa dan lampu Aladin, lalu mengapa orang dengan senang sahaja meminta sedekah tanpa perlu kerja keras. Kita ‘motivasikan’ mereka dengan pelbagai teori cepat kaya. 

Kitalah Tsa'labah.... 

Tsa'labah ternyata masih hidup dan ‘mazhab’nya masih kita ikuti... 

Ada riwayat yang memuatkan saranan Nabi Muhammad SAW: "Bersedekahlah, dan jangan tunggu satu hari nanti di saat engkau ingin bersedekah tetapi orang miskin menolaknya dan mengatakan 'kami tidak memerlukan wangmu, yang kami memerlukan adalah darahmu’!" 
Dahulu Tsa'labah menangis di depan Nabi yang tidak mahu menerima zakatnya. Sekarang di tengah kesenjangan sosial, jangan-jangan kita bukan hanya akan menangis namun akan berlumuran darah ketika orang miskin menolak sedekah dan zakat kita! 

Pesanan Untuk Lelaki
“Jangan engkau kahwini wanita yang enam, jangan yang ananah, yang mananah, dan yang hananah, dan jangan engkau kahwini yang hadaqah, yang baraqah dan yang syadaqah.”
· Wanita Ananah: banyak mengeluh dan mengadu dan tiap saat memperalatkan sakit atau buat-buat sakit. 
· Wanita Mananah: suka membangkit-bangkit terhadap suami. Wanita ini sering menyatakan, “Aku membuat itu keranamu”. 
· Wanita Hananah: menyatakan kasih sayangnya kepada suaminya yang lain, yang dikahwininya sebelum ini atau kepada anaknya dari suami yang lain. 
· Wanita Hadaqah: melemparkan pandangan dan matanya pada tiap sesuatu, lalu menyatakan keinginannya untuk memiliki barang itu dan memaksa suaminya untuk membelinya. 
· Wanita Baraqah: ada 2 makna, pertama yang sepanjang hari mengilatkan dan menghias mukanya, kedua dia marah ketika makan dan tidak mahu makan kecuali sendirian dan diasingkannya bahagianya. 
· Wanita Syadaqah: banyak cakap tidak menentu lagi bising. 

Dicatat oleh Imam Al-Ghazalli
KAMAR-KAMAR DI SYURGA - bagi pemberi salam
Rasulullah S.A.W pernah bersabda bahawa di dalam syurga itu terbahagi dalamnya kamar-kamar. Dindingnya tembus pandang dengan hiasan di dalamnya yang sangat menyenangkan. Di dalamnya pula terdapat pemandangan yang tidak pernah dilihat di dunia dan terdapat satu hiburan yang tidak pernah dirasakan manusia di dunia.
"Untuk siapa kamar-kamar itu wahai Rasulullah S.A.W?" tanya para sahabat.
"Untuk orang yang mengucapkan dan menyemarakkan salam, untuk mereka yang memberikan makan kepada yang memerlukan, dan untuk mereka yang membiasakan puasa, dan solat di waktu malam saat manusia lelap dalam mimpinya."
"Siapa yang bertemu temannya lalu memberi salam, dengan begitu ia bererti telah menyemarakkan salam. Mereka yang memberi makan kepada ahli dan keluarganya sampai berkecukupan, dengan begitu bererti termasuk orang-orang yang membiasakan berpuasa. Mereka yang solat Isyak dan Subuh secara berjemaah, dengan begitu ia bererti termasuk orang yang solat malam di saat orang-orang sedang tidur lelap." Begitu Nabi SAW menjelaskan sabdanya kepada sahabatnya
BERSAHABAT
Islam memberikan garispanduan di mana seseorang bersahabat dengan seseorang yang lain mempunyai tujuan-tujuan tertentu. Tujuan-tujuan tersebut ialah :
1) Bersahabat kerana Zat(diri) orang tersebut. 

2) Bersahabat kerana maslahat (kelebihan) di Dunia. (Seseorang yang bersahabat dalam ketegori ini, akan bersahabat untuk mendapatkan nikmat keduniaan seperti kekayaan & pangkat). 

3) Bersahabat kerana maslahat (kelebihan) di Akhirat. (Mereka bersahabat kerana untuk mendapatkan Akhirat seperti bersahabat dengan orang yang berilmu supaya mudah beribadat kepada Allah S.W.T.) 

4) Bersahabat kerana Allah S.W.T. (Allah S.W.T memerintah diantara satu sama lain hendaklah ada kasih mengasihi seperti ia mengasihi dirinya sendiri). Golongan ini adalah golongan yang terbaik dan hampir dengan Allah S.W.T 

DEKATI 
Orang yang berakal. 

Orang baik perangainya. 

Orang yang beragama. 

Orang berpegang dengan Ahli Sunah Wal-Jamaah. 

Orang yang Zuhud terhadap dunia. 

JAUHI 
Orang yang banyak berdusta. 

Orang yang Kurang akal. 

Orang yang kedekut. 

Orang yang penakut. 

Orang yang fasik. 

Hak-hak Sahabat 
1) Menolong dengan harta apabila sahabat kita berada dalam kesempitan hidup. 

2) Menolong sahabat dengan usaha dan tenaga. Sahabat yang baik akan membantu sahabat yang berada dalam kesibukan tugas. 

3) Menolong sahabat dengan lidah, iaitu hendaklah (sunat) memuji & menghebahkan kebaikan yang dilakukan oleh sahabat (tertakluk kepada keadaan seseorang itu). 

4) Memanggil sahabat dengan panggilan yang baik (tertakluk kepada taraf seseorang). 

5) Tidak menceritakan keaiban & kesalahan sahabat samada di hadapan atau di belakangnya. 

6) Memaafkan kesalahan sahabat. 

7) Mendoakan kesejahteraan sahabat, seperti memberi salam. 

8) Menunaikan semua hak sahabat dengan ikhlas. 

9) Tidak menyusah atau memberati sahabat. 

MENINGKATKAN KEKUATAN AKAL MENURUT PANDANGAN TABIB-TABIB ISLAM
Pada zaman Salafussoleh dahulu, mereka terkenal dengan kekuatan akal fikiran ataupun daya ingatan yang tajam. Di dalam sebuah keluarga, mereka memastikan paling kurang seorang mesti menghafal Al-Quran. Ada di antara mereka yang menghafal puluhan ribu hadis. Di antaranya Imam Ahmad bin Hambal menghafal sejuta hadis. Apakah rahsia kekuatan akal fikiran mereka? Ulama-ulama Islam telah sepakat bahawa syarat yang pertama dan utama untuk mempunyai kekuatan akal yang kuat ialah menjauhi segala maksiat kepada Allah. Syarat kedua ialah makan tidak berlebihan.
Di antara petua penting menguatkan akal menurut ahli-ahli perubatan Islam:
1. Makan kismis pada kadar 21 biji sehari.
2. Makan buah badam.
3. Makan daging kambing.
4. Halwa halia.
5. Kemiyan putih (mustaki) atau kemiyan serani.
6. Makan buah limau.
LARANGAN
Ahli-ahli perubatan dan ilmuan Islam juga, kuat menjaga pantang larang yang boleh melemahkan kekuatan akal. 
Di antaranya:
1. Mengelakkan minuman yang terdapat semut di dalamnya.
2. Mengurangkan makanan-makanan yang masam.
3. Mengelakkan makan ikan di bahagian kepala.
4. Mengelakkan tidur selepas subuh, asar dan maghrib.
5. Menjaga kebersihan dalam semua aspek terutama gigi dengan bersiwak setiap kali waktu sembahyang.
Untuk menjadi peribadi yang berjaya akal fikiran mesti sentiasa di majukan dan dipertingkatkan. Jadikan pandangan anda lebih positif, lebih global (luas) dan sentiasa terbuka. Disiplin untuk akal perlu ada supaya ia dapat berfikir secara teratur dan daya kekuatan akal dapat digunakan semaksima yang mungkin untuk memajukan diri sendiri
